
Fitnodatplána sisdoallu
Mii deattuhit ahte dát dokumeanta lea oppalaš málle ja ahte teaksta ferte heivehuvvot guoskevaš doibmii.

Fitnodatplána lea bargodokumeanta ja stivrenreaidu. Fitnodatplána galgá muitalit dutnje ja birrasiidda movt don áiggut čađahit iežat jurdaga. Vai fitnodatplána šattašii buorren stivrenreaidun, de lea dárbbašlaš ahte don áigges áigái ođasmáhtát plánaid dađi mielde go eavttut rivdet.

Fitnodatplána hábmen lea ovdánanproseassa mas don barggat deaŧalaš ovdabargguid mat šaddet buorren vuođđun álggaheapmái.
Fitnodatplána lea maid máŋgga oktavuođas muhtin lágan “vuovdalandokumeanta” boahttevaš ovttasbargoguimmiide, ruhtadeddjiide, investoriidda jna.
Dá lea ovdamearka dasa maid fitnodatplána sáhttá sisttisdoallat. Soaitá ahte earát bidjet eará namahusaid ja unnit/eanet čuoggáid, muhto dát lea málle man sáhttá leat vuogas atnit vuođđun:
· Čoahkkáigeassu
· Sisdoallolistu
· Álggahus mas leat persovdna- ja doaimmahatdieđut 
· Fitnodatjurdda 
· Buvtta/bálvalus ja buvttadeapmi
· Márkan (oastit/joavkkut, oastineavttut, geográfalaš márkan, gilvaleaddjit jna.)
· Márkanstrategiija/márkanplána
· Ekonomiija ja bušeahtat (kalkylat/meroštallamat, doaibma- ja likviditehtabušeahtta) 

· Kapitáladárbu ja ruhtadeapmi
· Doaimma organiseren ja hálddašeapmi

· Doaibmaplána
· Mildosat
Čoahkkáigeassu
· Dás čilget oanehaččat prošeavtta deaŧaleamos áššiid nugo fitnodatjurdaga, márkana, ostiid, gilvaleddjiid, buktagiid/bálvalusaid, gilvoovdamuniid, kapitáladárbbu ja ruhtadeami. 
Čoahkkáigeassi ii galgga leat guhkit go 1 A4-siiddu, ja dan čálát buot maŋemus. 
Sisdoallolistu
· Formatere bajilčállagiid nu ahte sisdoallolistu ráhkaduvvo iešalddis.

Álggahus
· Oanehis čilgehus ásaheami duogáža birra, maid doaimmahat galgá bargat ja makkár márkandárbbuid dat galgá deavdit.
· Oanehis čilgehus das geat prošeavtta vuolggahit ja čađahit.
· Doaimmahaga namma, čujuhus ja gulahallandieđut.
Fitnodatjurdda
· Fitnodathuksehusa introdukšuvdna: 
Fitnodatjurdaga dárkilet válddahallan ja čilgen.
· Višuvdna ja mihttomearri: 
Lea deaŧalaš ahte doaimmahagas lea višuvdna (mihttomearri maid áiggošii olahit): “Movt áigut mii ahte doaimmahat galgá ovdánit ja movt lea dilli ovdamearkka dihte 10 jagi geahčen? Maid doaimmahit mii? Konkrehta mihtut lagamus guovtti jahkái. 

· Fitnodatjurdda:
Fitnodatjurdda galgá ovdanbuktit ja hukset ipmárdusa, dohkkeheami ja buori miellalági dan hárrái maid áiggut bargat (sihke siskkáldasat ja olggos guvlui márkaniidda). Fitnodatjurdda berre leat hui oanehaš ja konkrehtalaččat čilget maid doaimmahat áigu bargat (maid fállat, geasa fállat), ja mii du áigumušas lea erenoamáš. Fitnodatjurdagis berrejit leat dan meari vuordámušat/áigumušat ahte lea veahá faŋuheamoš.

Buvtta/bálvalus ja buvttadeapmi
· Buktagiid/bálvalusaid oanehis čilgehus. Ráhkat áinnas vuollejoavkkuid jus leat máŋga buktaga/bálvalusa.
· Čilge vejolaš buvttadanvuogi.
Márkan
· Čilge relevánta márkandieđuid márkaniskkadeami vuođul dahje dieđuid vuođul mat gávdnojit neahtas (omd. Statistihkalaš guovddášdoaimmahagas, doaimmahatstatistihkain, trenda-analysain jna.) 
· Válddahala/čilge márkana (geográfalaččat, sturrodaga) ja movt guoskevaš doaibasuorgi boahtá ovdánit 

· Čilge geat leat oasit ja mat eavttuid sis leat du gálvvu/bálvalusa oastimii. 
· Čilge gilvaleddjiid ja masa sii leat čeahpit.
Márkanstrategiija/márkanplána
· Strategalaš válljejumit: 
Movt galgat mii buoremusat sajáiduhttit (posišoneret) iežamet ostiid ja gilvaleddjiid ektui? 
· ”SWOT-analysa”:
Siskkáldas ja olgguldas bargoeavttut. (S) Buktagiid/bálvalusaid gievrras bealit (strengths). 
(W) Buktagiid/bálvalusaid geahnohis bealit (weaknesses). (O) Vejolašvuođat (opportunities) ja áitagat (threats) márkanis.
· Movt olahit ostiid rádjái (márkanfievrredanvuogit): 
Buvtta, haddi, sajusteapmi/distribušuvda, váikkuheapmi.

· Márkandoaimmaid čađaheami márkanplána.
Ekonomiija ja bušeahtat
· Vuovdinbušeahtta//kalkylat. Ráhkat kalkylaid (meroštallamiid) iešguđetge buvtta- dahje bálvalusjoavkkuide. Kalkylat/meroštallamat leat dasto vuovdinbušeahta vuođđun.  
· Boađusbušeahtta.
· Nullačuokkisbušeahtta (likviditehtabušeahtta).
Kapitáladárbu ja ruhtadeapmi
· Dárbbašlaš investeremat: 
Dás ráhkadat bajilgova dain investeremiin maid doaimmahat ferte čađahit vai beassá johtui.
· Ruhtadanplána ja movt ruhtadeami juohku lea.
Doaimma organiseren ja  hálddašeapmi
· Organisašuvdnamálle ja eaiggádat.
· Bargoveahka ja rollat. 

· Lokaliseren/Sajusteapmi
Doaibmaplána
· Álggahanáigodaga bargodoaimmaid ja ovdánanplána konkrehta čilgehus, ja ulbmila ja metoda čilgehus, ja gii lea čađaheami ovddasvástideaddji. 
Mildosat
· Mildosat sáhttet leat buvtta-/márkanmatrisa, fitnodatplána čoahkkáigeassu, CV:t, soahpamušat ovttasbargoguimmiiguin, šiehtadusat, dárkilet ekonomalaš meroštallamat oktan bušeahtaiguin, kapitáladárbbu čilgehus ja ruhtadanplána.

